
Deenoowo maantorɗe, Jaagorgal kalfinaangal sariya 
Ngardiigu Maalik SAL

Jaagorgal kalfinaangal ñaawooje, e nder Tumbudu Ndewaldi, yaltinii e lewru 
Nowammbar 2020 deftere waɗnde ko ɓuri jojjude e binndanɗe tabitinteeɗe 
Senegaal e ko yowitii e jojjanɗi rewɓe. Ngal gollal kimmungal e joƴƴinde 
ndaɗɗudi binndanɗe keewndi faayiida, ngalɗundi, ngabbitiindi e ko wayi no 
ndeenka kuuɓtidinka ɓanndu e sutura rewɓe ɓee, damande koye maɓɓe, 
coobogol maɓɓe e nguurndam dawrugol e renndo e mbaydi kuuɓtidinndi, e 
potndugol e sariya debbo e gorko to bannge golle e to kubbe. 

Deftere ndee nde yalti ko e lewru noowammbar 2020, faandaare mayre ko 
humpitde, sabu ina jojjunoo no feewi kaɓirɗe keewɗe kuutoree mbele maa 
fotɓe humpiteede ɓee fof keɓdu humpito, ɓeen ngoni rewɓe e resaaɓe e 
boombi haa e denndaangal yimɓe ɓe kumpitogol ndee saaktannde toɗɗii, tawi 
ko dillooɓe e jojjanɗi rewɓe, tawi kadi ngalaa tolno toowɗo e faraysinkoore.

Ko e dow ngoo yeeso nii, miijaa firde saaktannde ndee e ɗemɗe ngenndiije, 
haa kuule kaalaaɗe oo ɗee mbaawa saraade e jojjidɓe heen ɓee.

Ina moƴƴa ciftinen, wonde gila duuɓi keewɗi jooni, e dow ballondiral laamu 
e renndo yooltoowo hujjaaji, ɓure keewɗe ndañaama e jaŋde ɗemɗe 
ngenndiije. E dow ɗuum, ina moƴƴa, gaa gaa mbaawkaaji maɓɓe gadani e 
taro e binndol, e ɗemɗe neeniije, jannguɓe e ɗeen duɗe mbaawa kadi heɓde 
kabaruuji celluɗi, jowitiiɗi e jojjanɗi e baɗɗiiɗi maɓɓe. 

Jaagorgal kalfinaangal Sariya, fueeiima, gila duuɓi keewɗi jooni, huutoraade 
ɗemɗe ngenndiije ngam jaynirde Sariya, sabu galleeji sariya ɓadtinaaɗi 
ɗii, ina ndokka e yarlitaare, gila duuɓi keewɗi, diisnondire sariya, e ɗemɗe 
ngenndiije. Firo e ɗemɗe ngenndiije deftere jojjanɗi rewɓe, ɗum ne ko jokkol 
ɗeya golle puɗɗanooɗe, tawa ko e binndol, e dow faandaare haa kabaaru 

sariya, mo jaagorgal ngal yiɗi yettinde tawa rewnata ɗum ko e ko e ɗemɗe 
ɗe yimɓe ɓee njaawata faamirde.

E njoorto moƴƴo ngo min njogii e jaɓɓeede ndee winndaande e caaktogol 
mum, nde tawnoo ko ɗum jaɓɓal kesal, gaadoraangal kadi, miɗo yetta 
kaaɗdi njettoor goomu fulo, waɗɓe ganndal mumen e hentordu am nduu ; 
kono kadi e Porogaraam ngam ƴellitogol Sariya e Afrik mo Rewo Saahal 
mo Aafirde Konrad Adenawoo, jokkuɗo e toŋtude Jaagorgal kalfinaangal 
Sariya, ngaal ballondiral joofroyi ko e renndinndee jojjanɗi rewɓe inndanooɗi 
e faraysinkoore. 

Mi ñaaganiima denndaangal ɓe ngel ɗoo deftel pirangel e pulaar, seereraare 
e jolfe jogori yanoyde e juuɗe mumen.

Diisno ganndal scientifique

 Hooreejo Diisno / Présidente du Conseil
› Mme Ayse GASAMA TAAL 

Koolaazo kuuɓal Jaagorgal kalfinaangal Sariya 

 Jiiloowo Diisno ngoo / Coordinatrice du Conseil
› Madam Kadiijatu JAH NDAW   

Jiiloowo Diisno jojjanzi ndewaldi to Jaagorgal kalfinaangal 
Sariya

	 Terɗe	goomuu	nguu	Membres		 
› Ceerno Asan SEK 

Diisndo Karallo, Jiiloowo Tumbudu ñaawgol ndu Jaagorgal 
kalfinaangal Ñaawgol  

› C. Al Hajji Babakar JOOB 
Cukko gardiiɗo gollordu ñaawooje 

› C. Sheekh Siidil Khayr MBAY
 Fannuyanke, Hooreejo Gollordu IDEAL
› C. Aamadu BOOKUM
 Hooreejo gollordu IADDEL

Goomu Winndooɓe rédaction 

 Jiiloowo
› C. Asan SEK 

Diisndo Karallo, Dewindtooɗo Tumbudu ñaawooru,  
ndu Jaagorgal Kalfinaangal Ñaawgol 

	 Binnduɗo
› C. Al Hajji Babakar JOOB
 Cukko gardiiɗo to gollordu geɗe ñaawooje 

	 Wiɗtooɓe	 
› Sokna Ayda MBAY
 Diisndo ñaawgol gollordu peeje moƴƴingol laamu, tergal e 

Tumbudu ñaawgol ndu Jaagorgal kalfinaangal ñaawgol 
› Soknɗ Karjatu KAH
 Fannuyanke e sariya, tergal Tumbudu ñaawgol Jaagordu 

nduu

Ngardiindi 

Rewɓe ɓurii feccere keeweendi ɓesngu leydi men, tee, gaa gaa keeweendi 
maɓɓe e ɓesngu leydi SENEGAAL, eɓe ndarii darnde faayodinnde to bannge 
renndo heewnde faayiida, tee ndeen darnde ko fotnde waɗtoreede sanne e 
nder peeje dawrugol jowitiiɗe e ɓamtaare faggudu haa e ɓamtaare duumiinde. 
Darnde maɓɓe ndee ko fotnde naattineede e pellitte laamuyankooje haa e 
ɗe renndo, kono kadi tawa ina eɓɓanaa ngalu njonngu ummoraade renndooji 
pellitte laamu.

Ina winndaa e kuulal bajjal e sariya cañsañol mo t° 2008-30 ngal 7 Ut 2008, 
baylowal kuule 7, 63, 68, 71 e ngal 82 gal cañsañol (JORS tonngoode 
heeriinde 6420 nde 8 ut 2008 « Sariya oo ina newnana potal debbo e gorko 
to happu golle e golle ɗee e koye mumen »

Kuulal 25 binndol 2 ngal cañsañol men ina aarna potal njoɓdi kubbal, hono 
lempoo : « ... Kala sifaa ɓurnugol gorko e dow debbo to bannge golle, njoɓdi 
e lempoo ina haɗaa … »

Ngal pelital mawngal ngal laamu SENEGAAL ƴetti e ngor-debbaagu hollata 
ko ɗum naamndal jojjungal adii fof heen bannge, tabitingol kawraaɗe 
winnderiyankooje, toɗɗiiɗe rewɓe, tawi faanditaa heen ko momtude paltoor 
feewde e rewɓe, to bannge goɗɗo, ƴettugol feere gollorgol ngenndiwol e 
ɗekki walla potondiral askino, hono « feere gollorde ngenndiire ngam Ɗekki 
e Potondiral ndewaldi 2016-2026 ».

Ndee ɗoo feere ina walla e anndude kuccam potɗe yaajneede ngam 
naattondirde seeɗa seeɗa naamnde jowitiiɗe e ndewaldi e nder ko ɓuri jojjude 
e ɓamtaare Senegaal, peññinaaɗe e nder Feere Senegaal Ƴellittooɗo. 

So goonga, newaare faamaamuya waɗanaaɓe ɗee kuule haa e loowdi 
mumen ɗuum jeyaa ko e sarɗiyeeji maantiniiɗi tabitingol ngol. Binndanɗe 
sariya ngenndiije e winnderiyankooje jowitiiɗe e jojjanɗi rewɓe ngooraani ɗee 
kollitte kuuɓtidinɗe ɗe toɗɗaaki sahaa.

Ko ɗuum waɗi tumbudu ndewaldi ndu Jaagorgal Ñaawoore, ko ɓannginde 
e mbaydi newiindi ɓannginde no weeɓiri, e no ɓurata jibinirde nafoore 
yoga e binndanɗe kimmuɗe e ndeenka sukaaɓe e rewɓe. Ɗee binndanɗe 
ko cuɓtaaɗe, e nder binndanɗe goɗɗe, sabu eɗe ngadda jaabawuuji e 
nguurndam ñallal, foti wonii ko e reende ɓanndu debbo hade mum garjineede, 
haa e newnude tontugol maɓɓe, mbele eɓe mbaawana koye maɓɓe, haa e 
heƴnude ɓe nguurndam dawrugol e renndo e mbaydi kuuɓtidinndi, wallitde 
ɓe e potal e ƴettugol e golle walla joɓgol kubbal… 

Firo deftere ndee e ɗemɗe ngenndiije ko ferde laawol ngam heƴnude fof en e 
faamde sariya, yalta e paltoor toɗɗiiɗo renndo e ñaawgoln wonande rewɓe e 
sukaaɓe ; ma nde ɓeydoy kadi cirŋinogol maɓɓe e ƴettugol pellitte dawrogol 
renndo ; ina newna ndeenka nduumiika jojjanɗi aadee haa e ƴellitgol rewɓe 
e sukaɓe kadi to bannge renndo e faggudu.

Njuɓɓudi nguurndam galle e Senegaal mo t tammbii ɗum ko sariya mo t°72-
61 mo 12 suyeŋ, mo hitaande 1972 jowitiiɗo e njuɓɓudi ɓesngu juurnitaaɗo. 
Ko yowitii e jojjanɗi dawrugol, sariya mo t°2010-11 mo 28 lewru mee, hitaande 
2010, potal laaɓtungal debbo e gorko, ɗuum jeyaama e jojjanɗi maantiniiɗi 
wonande rewɓe. 

I. LELNANƊE SARIYA JOWITIIƊE E TUUGNORGAL ƁESNGU 
E JOKKONDIRAL MUM E DESAL E NJIBINIIGU

Yoga e jubbanɗe pacciraaɗe e ñaawooje yummiraagu e njibiniigu maa mballit 
anndude jojjanɗi e baɗɗiiɗi resndirɓe e desndiral hakkunde mumen. Dewgal e 
ɓesngu ina ndeenaa e nder Cañsañol ngol. 

Jubbannde e kuulal 17 cañsañol ngol ko lelorii :  

« dewgal e ɓesngu ko ndaɗɗudi neesuyankoori, nehdiyankoori, 
wonande renndo aadeewo. Ɓe mmbaɗaa ko e ndeenka laamu. 
Laamu e renndooji dowri ina njogii hakke e waɗtude hakkille e 
cellal ɓalli maɓɓe e nguurdiigu moƴƴu hakkunde terɗe ɓesngu 
nguu, teeŋti noon e lonkoƴiɗɓe e jom duuɓi’en. 

Laamu ina daranoo e mbaydi kuuɓtidinndi ɓesnguuji haa nii e hoɗɓe 
e dowri ɓee e ko heertii walliteede e cellal mumen haa e nguurndam 
moƴƴam. Engu gaddanoo rewɓe kadi e mbaadi kuuɓtidinndi, haa 
e hoɗɓe e dowri ndii e ko heertii jojjjanɗi hoybinaneede njuɓɓudi 
nguurndam mumen ».

A. Jubbanɗe teskinɗe jowitiiɗe e desal 

Ɗuum yowitii e ko ɓuri teeŋtude ko e dewgal, ceergal ha e baɗteeji mum. 
Ceerndugol ɓalli wonaa ko aadoraa waɗeede e Senegaal.

Jubbannde e kuulal 100 :  

« Jokkorgal desal ina addana koreeji e dewal keɓtinaangal 
hakkunde debbo e gorko, e nder dewgal … »

Faccirooji : fIna moƴƴa tesko-ɗen wonde e leydi Senegaal dewgal heɓtinaa 
tan ko hakkunde debbo e gorko. Ko e ngaal dewgal ɓesngu woodata. 

1. Jubbanɗe teskinɗe e dewgal

Kew ɓurɗo maantinaade e nguurndam, hakkunde koreeji ko dewgal. Ngal heewi 
yuɓɓineede ko e mbaydi finaa-tawaa walla mo laamu toɗɗii e ɗiin fiyakuuji. 
Kumgol ngol ina naamndii jojjanɗi e baɗɗiiɗi, ɗi yimɓe heewɓe nganndaa e 
mumen.

Jubbannde e kuulal 18, e Cañsañol :  

« Dewgal waawnere ko ñaaygol wellitaare neɗɗo keeriiɗo. 
Ko ngal kaɗangal, tee sariya, tuugaade e ñaawooje ɗe ɗum 
dottanaa, ina yana e baɗɗo ɗum ».

Jubbannde e kuulal 111 CF : 

« Dewgal waawata wonde tan ko hakkunde gorko jahroowo e  
ko ɓuri duuɓi 18, wonande gorko ; debbo ko ɓuri duuɓi 16… »  
(aɗa waawi ƴeewde kadi gaadondiral CADHP – kuulal 6, b)  

Faccirooji : E dow baɗɗiiɗi jojji ɗii, cabobinooji dewgal debbo e gorko, 
sarɗiyeeji ina pawtoo e cellingol dewgal : 18, wonande gorko e 16, wonande 
debbo. Mawɗo tirbinaal (Ñaawirdu) ina waawi yowde dewgal, tuugaade e duuɓi 
makko, tuugaade e sababuuji keeriiɗi, caggal nde nebbiso sellungo waɗaa. 
Haɗaa ko dewgal lawɗungal.

Jubbannde kuulal 153 (Hoɗorde resondirɓe ɓee) :  

« Suɓngo hoɗorde waɗɗii ko e gorko… »

Faccirooji : Ina moƴƴa laɓɓinen ɗoo wonde semmbe gorko firti ko pellital 
gorko oo e wonde mawɗo galle, e dow ɗuum o toɗɗee yo o won cuɓotooɗo 
hoɗorde, ɗuum noon firtaani wonde debbo ko e njiimaandi wellet gorko woni 
hono no jojjanɗi tuubakooɓe lelnirnoo ɗuum ndeen e renndo mumen niii. 

E senegaal, aadaaji teeŋtuɗi mbaɗi ko gorko woni mawɗo galle, kono ina waɗi 
baɗɗiiɗi e nder tuugnorde ɓesngu, gasooje e nder jinsondiral. So goonga, 
hattan jom-galle waɗetee ko e nafoore galle oo e sukaaɓe ɓee, hono no 
laɓɓinirta ɗum binndol 2, ngol kuulal 153, ngal tuugnorgal ɓesngu : 

« So hoɗorde nde gorko oo toɗɗii ndee wonaa moƴƴere to kisal 
ɓalli walla koɗdiigu, tuugaade e teskuya yimɓe galle ɓee, debbo 
oo ina waawi rokkee yamiroore yiilaade hoɗorde woɗnde nde 
hoɗi kañum e sukaaɓe mum, ummoraade e siis de pee, hono 
ñaawoowo jamyamo ».

Jubbannde kuulal 277 (Hattan baaba galle e ɓe jibini e duhol mum) :  

« Hattan baaba galle e sukaaɓe heɓaaɓe e laawol, ɓe yumma oo 
e baaba oo njibini. E njuuteendi dewgal ngal, ko baabiraaɗo oo 
darotoo darnde mawɗo galle … »

Jubbannde e kuulal 287 : (Nebbiso sariya.) 

« Pellitted ƴettanaaɗe suka baggo, ummoraade e jinnaaɗo gorko, 
ɗiin ina mbaawi yettineede tirbinaal ummoraade e jinnaaɗo 
baawɗo wonde tawa ko oon ñaawoowo yettinta ɗum suka oo, to 
galle mumen. Caggal noddugol yimɓe laabi jonɗi, deggondirɗi, 
ɓe haala kaa toɗɗii ɓee, walla neɗɗo goɗɗo, mo nganndu-ɗaa 
keɗtogol mum, ina jojji, ñaawoowo oo ñaawra e dow yamiroore. 

Jubbannde e kuulal 116 al.2, 2° :  

« …So tawii gorko oo debbo gooto jogii, gorko oo so ɓooyii, ina 
waawi resoyde haa nayo… »

Jubbannde kuulal 133 al. 2 :  

« So gorko oo haalaani heen hay huunde noon, tuugaade e kuulal 
134, dewgal ngal ina waawi wonoyde dewgal nawliigu. »

Jubbannde kuulal 134 (faandaare suɓngo) :  

« … Suɓaade debbo gooto walla dottude nawliigu wonaa ko 
ruttantee, so wonaa tawa gorko faanditii yiɗde ustude keewal 
nawlirgol mum … »

Faccirooji : Tuugnorgal ɓesngu waɗi nawliigu woni ndaɗɗudi. So goonga, so 
gorko waasii suɓaade, tee ko kamum tan foti waɗde ɗuum, e sahaa dewgal, 
ko nawliigu woni ko jaggetee. Ina moƴƴa tesko-ɗen kadi, suɓngo gootal, tee 
joomum waawataa ruttitaade heen caggal walla dottugol nawliigu, ɗuum, 
wonaa ko softinta worɓe e ɗiin suɓngooji. Haa, ina wayi no, hay so eɓe 
njoginoo anniya walla muuyo e nawlirde walla waɗde nawliigu ndottaangu, ko 
ɓuri hoolnaade koo, ɓe cuɓotoo tan ko nawliigu timmungu nguu. Ina moƴƴa 
debbo oo humpitee waasde suɓaade ko teskoraa ko suɓngo nawliigu, kadi o 
yeewtida ɗuum e jogorɗo wonde gorko makko, mo nganndu-ɗaa suɓngo ngoo 
ko e mum waɗɗii.

Jubbannde e kuulal 152 (Hattan jom galle) :

« Jom galle ko kañum woni mawɗo galle, omo tabitina nguun 
ngardiigu e dow ɓural galle oo e sukaaɓe ɓee. »

Ñaawoore ndee fof waɗata ko kabine ñaawoowo, tawa ko ojaas 
tawa wonataa e peey, hay e jaŋtawol yamiroore. Hay e tribinaal 
gadano, ñaawoore ndee waɗetee ko suudu diisnordu, hay e 
jaŋtowol ñaawoore ndee, ina waawi tabitineede ɗoon e daawal. ».

Faccirooji : Jokki kuulal 277 ina limta sababuuji keɓnugol e dokkogol hattan 
baabiraagu. 

Nii woni, « pellitte ɗe baabiraaɗo ƴettatan luutondirɗe e ɗe suka oo walla 
ɓesngu galle nguu, ina mbaawi yuurniteede walla siis de pee artira ɗum to 
galle suka oo, e dow ɗaɓɓaande yummiraaɗo, tuugaade e sarɗi lelnaaɗo e 
kuulal 287. »

Yummiraaɗo ina jogii hattan baabiraagal, so wonaa e dow calogol siis de pee 
(ñaawoowo jamɗinoowo), taƴoowo sariya e suudu diisnordu :

1° So tawii baabiraaɗo oo jojjanɗi baabiraagu ɓooraama haa laaɓi 
walla feccere e majjin wonande ɗi o heɓtanaa ɗii;

2° Ɗo baabiraaɗo natti wonde mawɗo ɓesngu, sabu waasde mo 
hollirde fotde makko e ɗuum, sabu leefre makko, waasde mo 
yiyeeden goɗɗugol makko walla ko sabaabu oo waawi wonde fof;

3° So baaba oo woodii sokeede sabu woppude ɓesngu mum;

4° So yummiraaɗo oo heettinaama e darnde baaba. So tawii worɓe 
ɓee nguurdaani e nokku gooto, tawa kadi ceergal ngal haalaaka 
walla teskaaka, Ñaawirde Deppartemaa ina waawi, e dow ɓural 
suka oo e ɗaɓɓaande yumma oo walla jaagorgal daraniingal ɗuum, 
halfinde yummiraaɗo oo hattan baabiraagu. Ngaal pellital nattat 
wooded so resɓe ɓee njooɗodiima, so pellittu seerndude ɓalli walla 
ceerat.

2. Jubbanɗe teskinɗe e pirtugol dewgal

Jubbannde e kuulal 138 : 

« bongol baawngol yuurniteede
So ofisiyee etaa siwil humi dewgal ngal walla teskii baɗgol 
maggal, walla so jonaaɗo makko, pirtogol dewgal ngal ina  
waawi jaŋteede :
1° Sabu calogol gooto e resndirɓe ɓee, so tawii jaɓgol gooto 

e resndirɓe ɓee heɓiraa ko e ƴaggeende, walla firtiraa ko e 
juumre ;

2° Sabu waasde rokkirde yamiroore ɓesngu ;
3° Sabu waasde timminde teŋe cellinooje dewgal, so tawii 

resndirooɓe ɓee mbaɗiino ɗum sarɗi cellingol dewgal 
hakkunde mumen ;

4° Maayreede gorko oo ;
5° Sabu rafi bonɗo mo safrotaako, so tawii ko gorko oo teyi 

suuɗi ɗum e sahaa nde ɓe ndesndirta ndee ». 

Jubbannde e kuulal 139 :  

« Udditde naatande ñaawoore 
Darnde pirtugol jeyi ɗum :
1° Tawa gooto e resndirɓe ɓee pellital mum ina ŋakki laaɓde ;
2° So yamiroore koreeji ŋakkii, e oon mo nganndu-ɗaa jaɓiino 

walla desɗo katojinnooɗo e ngool jaɓgol ;
3° E debbo, mo yoɓaaka teŋe mum haa timmi walla maayreede 

gorko oo ;
4° Hay jokkorgal gootal gorko araaka rafi bonɗo, mo safrotaako ».

Jubbannde e kuulal 140 :  

« diiwtugol ɗaɓɓaande ñaawoore
Kala gollal pirtowal, nattat jaɓeede :
1° Sabu wasde weleede, so ɓe nguurdii fotde lebbi jeegom, 

gila nde gorko oo heɓi wellitaare mum timmunde, walla o 
goongɗinii juumre makko ;

2° Sabu waasde heɓde yamiroore koreeji, nde dewgal ngal jaɓaa 
haa laaɓti walla e haala, ummoraade e oon mo jaɓgol mum 
jojji walla so tawii oon, ko ɓuri keewal gorko, jooɗiima ko 
ɓuri hitaande etee omo humpitinoo dewgal ngal, walla tawa, e 
sakket, so tawii gorko oo ina jogii duuɓi 18 timmuɗi haa njahdi 
e naange, tee meeɗaa naamnditaade.

3° So tawii gorko oo ko maayraaɗo walla gooto e resondirɓe 
ɓee suuɗii rafi bonɗo, mo safrotaako mo wondi, e so tawii ɓe 
ndesndirii fotde hitaande fawnde ».

Faccirooji : Sababuuji e batteeji pirtugol dewgal ina njojji anndude. Kuule 
138, 139 e 140 ko kamum’en ndotti sarɗiiji pirtugol. Eɗe laɓɓina hol jogiiɗo 
hakke naamndaade ngool pirtugol, haa e sarɗiyeeji ɗi ngool pirtugol fotaani 
muk haalireede. Yeru ɓurɗo maantinaade ko maayreede gorko walla rafi 
mo safrotaako so heɓii gooto e resndirɓe ɓee. Caggal nde dewgal waɗaa, 
resndirɓe ɓee tinii rafi walla maayreede, tee dewgal ngal daaƴaaka, caggal 
hitaande, caggal nde feeñi gooto e maɓɓe ina jogii rafi walla gorko oo ko 
maayraaɗo, pirtugol ngol waawaa laataade.

Alaa e sago tesko-ɗen daaƴgol dewgal baawngol wonde ella tagoodi walla 
jikku kawraaɗo, kono ko waawi addude daaƴgol ngol tigirigi, ko maa wooda 
enteree keeriiɗo, mo ɗum toɗɗii, yimɓe fotɓe daraade e ngool daaƴgol ko 
dottaaɓe, yimɓe ɓe nganndu-ɗaa ɓee ɓe kaa ɗoo haala ɗoftanaaka. Ɓeen 
ngoni yimɓe ɓe kuulal 130 ngal tuugnorgal ɓesngu.

Jubbannde kuulal 141 : 

« Daaƴgol dewgam laaɓtungol 
No sifaa dewgal ngal gal waawi siforaade fof, daaƴgol maggal 
ina foti haaleede e : 
1° So ngal waɗaa ko e ko aldaa e weleede e gooto e resndirɓe 

ɓee;
2° So tawii resndirɓe ɓee ceeraani njogoram;
3° So tawii gooto e maɓɓe yontaani naatde hoɗannde, e dow 

luuteede ko ina haɗa ɗuum;
4° So tawii resndirɓe ɓee jiidigal mumen ina ɓadtii haa no feewi, 

walla gaadondiral kaɗowal dewgal hakkunde maɓɓe;
5° So tawii debbo oo ina wonnoo e dewgal tawi ceergal 

yanaano;
6° Tawagorko oo waawde waɗde dewgal kesal, tuugaade e 

sarɗiiji kuulal 133 ».

Jubbannde e kuulal 142 :  

« Udditgol sariya e gantingol
Gummanogol daaƴgol tuugaade e sarɗiiji kuulal ɓennungal ngal, 
ina waawi tabitineede tuugaade e:
• E resndirɓe ɓee e koye mumen;
• E kala neɗɗo jogiiɗo heen enteree;
• E Jaagorgal ngal, e nder resndirɓe ɓee.
Gantingol ngol winndetaake.
So tawii gollal ngal tuugii ko e dewgal baɗnongal ko adii, gooto e 
resndirɓe ɓee, walla wakileeɓe mum, haali fotde waawde firteede 
dewgal ngal, pirtugol maggal walla cellingol ngol jooɗante, caggal 
nde desndiraaɗo goɗɗo anndinaa, kamum walla koreeji mum.
So tawii gooto e resndirɓe ɓee duuɓi naatgol mum hoɗannde 
timmaano tawo, daaƴgol waawata haaleede tan ko caggal nde o 
heɓi ɗiin duuɓi, walla caggal nde debbo oo heɓtii walla tawa ko 
debbo oo e hoore mum ummini haala kaa, yettini ɗum laamu.
E kala sifaa baawɗo wonde, daaƴgol ina waawi udditeede ».

Jubbannde kuulal 144 : 

« Puɗɗogol batteeji
Dewgal daaƴangal ina waɗa batteeji, hono no so ngal sellinano 
nii, haa ñande pirtugol maggal yani, ngal teskaama pirtangal e 
ndeen ñalaande.
Ɗeen pellitte luutndotaako cellugol dewgal kesal baɗangal ko adii 
pirtugol.
Ko yowitii e dañe, ceertugol batteeji mum ɓamoyi ko gila nde 
ñagondiral waɗnoo ; ko e ñalawma mo fotdeeji ɗii fof  mbaɗaa oo, 
ko ndeen tan luutndaare ndee hollittee tuugaade e kuulal 143 ».

Firooji : Daaƴgol ngol ruttantaake, ceertungol e baawngol ruttaneede ngol, 
ina waawi haalde heen kala neɗɗo, mo ɗum woni haaju mum, yeru Jaagorgal 
kalfinaangal, e nguurndam resndirɓe. Baɗal daaƴgol winndetaake. Sarɗiyeeji 
daaƴgol dewgal ngol ruttantaake ko ko keertinaa e kuulal 141 ina teskii fannuuji 
6 : waasde weleede, waasde ɓe seertude njogoram, pamɗugol duuɓu gooto 
e maɓɓe, dewgal ɗo haanaan to jiidigal, nawlondirde worɓe, kam e ñaaygol 
suɓngo yummiraagu.

3. Jubbanɗe teskinɗe e ceergal 

Jubbannde e kuulal 166 (Sababuuji ceergal) : 

« Ceergal waawi ɗum taƴde ko … sabu poñgol woppa ɓesgu mum 
walla galle jom galle mum ; sabu ɓittineede, waɗeede ko ɓurti, 
garjineede walla ƴatteede ƴattooje bonɗe haa gondigal maɓɓe 
natta aaɓnaade … »

Faccirooji : Sababuuji ceergal ɗi sariya lelni e duugnorde ɓesngu ina jeyaa 
heen ko arata ɗoo koo :

› Sabu waasde yiyeede gooto e resndirɓe ɓee ;
› Sabu fijirde gooto e maɓɓe;
› Sabu faweede sariya kersiniiɗo;
› Sabu welsindaare debbo oo gorko mum;
› Sabu salaade gooto e maɓɓe huuɓnude aadiiji ɗi waɗdanoo  

e sahaa kumal ;
› Sabu goppugol ɓesngu mum walla galle jom galle mum ; 
› Sabu ɓittineede, waɗeede ko ɓurti, garjineede walla ƴatteede 

ƴattooje bonɗe haa gondigal maɓɓe natta aaɓnaade
› Sabu dimariɗgol laaɓtungol, ngo doktoor seedtii ;
› Sabu rafi bonɗo, mo safrotaako, jiytaaɗo e sahnga desndiral ;
› Waasde jiidude ɓe jikku, haa dewgal hakkunde maɓɓe waasde 

waawde aaɓnaade. »

Jubbannde e kuulal 168 taƴre 3 (Darnde ñaawoowo) : 

« …Omo waawi, sakket fof, rokkude yamiroore tawo, so tawii ina 
heñoraa, gorko oo e dañde hoɗorde seertunde, o ƴetta pellitte 
cabborɗe ko yowitii e sukaaɓe ɓee… »

Faccirooji : E ko ɓuri heewde e sahaaji nafoore cukalel ngel, so ƴeewaama, 
heewi halfineede ko neene mum. O waasa halfineede oon tan ko tawa so 
ɗuum waɗaama ɗuum ina garjina ngel walla aayɗina nehdi maggel.

Jubbannde e kuulal 178 (Guurnugol ceekngol aada e baɗɗiiɗi toppitogol): 

« E sahaa nde gorko o jaɓanaa ceergal, sabu waasde jiidude 
jikku walla sabu rafi bonɗo, mo safrotaako, keɓtiiɗo debbo oo, 
baɗɗogol toppitogol wonata nguura parlinaaka hono no wiyraa e 
rogere Il eftere IV, endee ɗoo tuugnorde ɓesngu ».

Faccirooji : Ko haalaa ɗoo e ngal ɗoo kuulal e toɗɗii ko gorko, keɓɗo 
yamiroore ceergal sabu debbo oo waasde ɗum cellal walla wonde ɗum 
caɗtuɗo faamondirde. E ndii ɗoo mbaydi, ñaawoowo oo ina foti rokkude ko 
goonga nii goonga gorko oo, kono baɗɗiiɗi jogogol pawinooɗi e gorko oo, 
sabu dewgal, wonata ko baɗɗiiɗi nguura, ɗi ñaawoowo oo hiisotoo tuugaade 
e njoɓdi gorko oo.

B. Jubbanɗe teskinɗe e jibinannde  

Jubbannde e kuulal 155 : Baɗɗiiɗi resndirɓe (jinnaaɓe)

« Dewgal ina rokka ɓesngu ndagiingu. Resndirɓe ngaadondirtu, 
e dewgal mumen, baɗɗogol mumen ñammingol, toppitaade, 
nehde, e jannginde sukaaɓe mumen.
Sarɗiyeeji baɗɗiiɗi toppitogol mumen lelnaa ko e doŋle dewgal e 
Deftere VI, Rogere 1, e ndee ɗoo tuugnorde ɓesngu »

Jubbannde e kuulal 4 (Ɓiy haram) : 

« Ɓiy haram jogotoo ko yettoode neene mum. So baaba makko 
heɓtinii mo, o jogoo yettoode mum … »

Faccirooji : Hannde ina weeɓani yimɓe anndude baaba mum suka so 
rewaama e teste A.D.N. Ko e ballitorɗe ɗe ñaawoowo wallitortoo so jiiɓru 
waɗii, haa waawee anndeede jinnaaɗo gorko cukalel ngel, kadi jinnaaɗo oo 
fawee baɗɗiiɗi nguura, toppitogol, nehdi e jaŋde waɗɗiinde e suka oo, caggal 
nde anndaa gonɗo jinnaaɗo makko.

II. Lelnanɗe sariya jowitiiɗe e jojjanɗi dawrugol : sariya 
potal rewɓe e worɓe 

Hono no haaldaa e nder pellital waɗtorde darnde rewɓe e nder dawrugol, to 
Batu Kuuɓtidinngu Ngenndiiji Dennduɗi, e lewru deesambar 2011, e diiwaan 
baawɗo wonde fof e winndere ndee, « rewɓe ina luutaa no feewi e nder weeyo 
dawrugol, sahaaji keewɗi tawa ko pellitte sariya ngoni sabaabu majjum, 
aadaaji, jikkuuji, sabu lesɗingol ndewaagu, sabu jogaade ɓe tolno lesɗuɗo 
e jaŋde, ɓe ngalaa safaara, etee ko kamɓe baasal ɓuri tampnide e worɓe ».

E dow ɗuum, leydi Senegaal, sabu yenaneede ɓamtaare waawa tabitde e 
luuteede darnde rewɓe timmunde, haa e waasde waɗtorde ngoƴaaji mumen, 
e yeeso kala tolnooji ƴettugol pellitte, paandaale potal, ɓamtaare duumiinde e 
jam mbaawataa doganeede, keɓee. E dow ɗuum, ciifgol sariya potal laataniima 
laamu nguu no woodde mo ko ko waɗɗii.

A. Jubbanɗe potɗe teskeede e sariya potal 

Sariya t° 2010-11 mo 28 lewru mee 2010 juɓɓinɗo potndugol ngol alaa duttal 
hakkunde debbo e gorko wootaama to Batirdu Ngenndiiru, ñande 14 lewru 
mee, hitaande 2010, refti heen Senaa p le ñande, 19 lewru mee, 2010, 
siifi ɗum ko Mawɗo Leydi, o saaktaa to jaaynde ngenndi, e t° 6544 nde 4 
settaambar, hitaande, 2010.

Jubbannde e kuulal 1 :  

« Potal rip debbo e gorko ko ko farlaa e Senegaal e nder 
denndaangal gollorɗe walla feccere e majje ɗe yimɓe mumen 
cuɓtetee. »

Faccirooji : Potal rip noddi ko goodal goodngal wala potngal woodde e 
keewal ngal worɓe e rewɓe poti e nder batirɗe, ƴetteteeɗe pellitte, jowitiiɗe 
e nguurndam ngenndi. E mbaydi ngoɗndi, ɗuum firi jiyduɓe tergal fof, ko 
kañumen potata keewal e ngola ciirol (dewol walla gorol).

Gollorɗe potndooje suɓteteeɓe kannje ngoni nokkuuji ɗo pellitte laamu 
ƴettetee, tawi kadi kuuɓal jooɗaniiɓe ɓe ƴettiraa ko e suɓngo.

Gollorɗe ɗe suɓngo feccere ɗeen ngoni gollorɗe, ɗe feccere e yimɓe mumen 
suɓaa, feccere heddiinde ndee toɗɗaa.

Suɓngo ko toɗɗogol ummoraade e woote fiilooɓe, jooɗaniiɓe (neɗɗo, goomu 
walla lannda) jooɗantooɓe ɓe walla wonooɓe e gollorde e innde maɓɓe.

Ndee ɗoo winndannde sakkitiinde ko kayre woni winndannde yummaare e 
sariya potal dewol e gorol. Faandaare kuulal ngal ko fotndude rewɓe e worɓe 
e golle dawrugol. 

O toɓɓi ko ɗoo e dumunna daɓɓo fotndude debbo e gorko, sabu faandaare 
ndee ko haɓaade ɓurondiral hakkunde maɓɓe, gila e jooɗogol to galleeji 
batirɗi haa e galleeji joɓooji. 

Ndee ɗo winndannde nafata ko lelnude aadi jiilgol laamu, jogiiɗo paandale 
ñawndude e e daawal juutngal ñawndude paltoor hakkunde dewol e gorol. 

Jubbannde e kuulal 2 :  

« doggi suɓteteeɓe ɓee rewɓe ɓee e wore ee ko ko 
lomlomtondiraa.
So tawii doggol ngol ko kaami, potal ngal abbittoo ko e limre 
lesre kaamnde ndee.
Doggi suɓeteeɓe ko ɗoftaade sarɗiiji ɗii so ɗuum alaa, eɗe 
mbaawi waasde jaɓeede. »

Faccirooji : Doggi lomlomtondirooji ; e nder doggol suɓeteeɓe jillondorngol 
rewɓe e worɓe, keewal suɓeteeɓe worɓe e keewal suɓeteeɓe rewɓe foti 
fotde, tawa ina lomtondira : suɓeteeɓe ɗiɗo ɓe njogoram ngootam mbaawataa 
reggondirde.

So doggi ɗii lelnaama e mbaydi lomlondiral, ɗoo sariyaa rokkat rewɓe ɓee e 
worɓe ɓee fartaŋŋeeji gooti e wonde suɓaaɓe. Baɗɗogol lomlomndirde doggi 
ɗii, ko ɗuum haɗata worɓe ɓee ardineede e keewal, rewɓe ɓee keednee caggal 
doggol, tawa so ɓe ngoodii ƴetteede ne ɓe keewoytaa. Tuugaade e ndee ɗoo 
lower, doggi ɗii poti ko fotndude keewal maɓɓe kadi lomlomtondira ɓe, tawa 
kadi keewal winndiiɓe rewɓe e keewal winndiiɓe ɗorɓr fotata rip. 

So doggol ngol kaamii, limoore ndee ɓeydetee ko e sakkitiinde teelnde wonnde 
les mum ndee.

To bannge konngol « waasde jaɓeede », ngol waɗɗintu lanndaaji dawrugol ɗii e 
ɗoftaade luwaa so eɗi njiɗi jeyeede e suɓngooji hee. E dow ɗuum, kala doggol 
ngol ɗoftaaki deggondiral : debbo / gorko / debbo walla gorko / debbo / gorko, 
ko ɗoon e ɗoon ngool doggol joñetee.

Ndee ɗoo winndannde ko nde jukunnde tabitingol luwaa potal debbo e gorko e 
nder gollorɗe laamu.

Jubbannde e kuulal 3 :  

« Sarɗiyeeji tabitingol ko ko piraa, laɓɓinaa e dekere »

Faccirooji : Dekere; pellital tabitingol e mbaydi kuuɓtidinndi  walla keeraniindi 
neɗɗo ciifaande fpti wonii ko Hooreejo leydi walla tawa ko Hooreejo Jaagorɗe 
siifi. Ngal ɗoo kuulal, faanditii ko tiiɗtinde sarɗi potal, binndaaɗo e kuulal 
gadanal.

Jubbannde e kuulal 4 : 

« oo ɗoo e dekereeji tabitingol mum ko ko ɗisetee e tuugnorgal 
woote »

Faccirooji : Dekereeji tabingol faandaare mumen ko laɓɓinde sarɗiiji tabitingol 
luwaa oo.

B. Jubbanɗe teskinɗe e dekere tabitingol

Luwaa jowitiiɗo e potal debbo e gorko, toɗɗii ko dekere tabitingol, oon woni 
dekere t°2011-819 dekere t° 2011-819 mo 16 suyeŋ 2011 paytuɗo e tabitingol 
luwaa doosɗinoowo tabitingol Potat wellet Gorko e Debbo, haa e naattingol 
mum e nder tuugnorgal woote.

Jubbannde e kuulal gadanal :  

« Tuugaade e luwaa t° 2010-11 mo 28 lewru mee, hitaande 2010, 
doosɗinɗo potal rip Debbo e Gorko e nder denndaangal gollorɗe 
tawa ko potal wellet walla feccere, wonande gollorɗe gooteteeɗe, 
doggi suɓeteeɓe e suɓngooji e nder ɗeen gollorɗe woni e majji 
ko lomlomtondiral debbo e gorko, so ɗuum alaa joomumen ina 
mbaawi yoweede ».

Faccirooji : Ngam rokkude jimme luwaa e Potal dewol e gorol, tabitɗo, laaɓɗo 
cer, loowdi ngal ɗoo kuulal ina waɗtori, ɗoftaade ɗoftogol timmungol potal 
dewol e gorol, so ɗuum alaa, ina waawi doggol ngol waasa jaɓeede. 

Jubbannde e kuulal 2 :  

Gollorɗe cuɓtotooɗe e kuuɓal walla feccere e suɓeteeɓe ko :
• Diisndeteeɓe diiwaan, diisndeteeɓe cahe e ɓe dowri kañum e 

Jiilirɗe e Goomuuji ;
• Senat, Yiilirde mum e goomuuji mum;
• Batirde ngenndiire, Yiilirde mum e Goomuuji mum,
• Yiilirde Konngere Laamu;
• Yiilirde Diisnordu Faggudu e Renndo e Goomuuji mum.

Wonande kala posto senateer, nelaaɗo suudu sarɗiiji, walla diisndo 
jahɗo, lomto mum ko jiidude e njogoram.
E doggi wootanteeɓe ɓee, ina foti waɗeede heen ko joomum woni, 
anndee so debbo walla gorko.

Faccirooji : Ngal kuulal toɗɗii e ko heertii ko fannu tabitingol luwaa towa ina 
toɗɗoroo heen gollorɗe ɗee. Omo heertina mbaawkaaji potal, ɓeen ngoni 
diisneteeɓe diiwanuuji, gure e ɓe dowri, gollorɗe mumen e goomuuji mumen, 
Paarlamaa, yiilirde mum e goomuuji mum, yiilirde konngere Paarlamaa, yiilirde 
Diisndordu Faggudu e Renndo e tumbuɗi mum.

Ko woni tan, loowdi kaalaandi dow ɗoo ndii endi foti wayleede tuugaade e 
baylitte jowitiiɗe e:

› E gittugol Senaa; 

› E gittugol Diisnordu Faggu e Renndo haa e Cosgol 
DiisnorduFaggudu Renndo e Taariindi haa e Diisnordu Rowrowru 
Renndo ; 

› Haa e tabitingol Taaɓa III Berogol diiwanuuji, tuugaade e jaɓgol 
luwaa mo t° 2013-10 mo 28 lewru deesammbar, hitaande 2013 
jowitiiɗo e Tuugnorgal Kuuɓtidinngal Renndooji Dowri, baylaaɗo, 
momtuɗo Diisndo diiwaniiwo waɗti deppartemaa renndo nokkuure 
rokki hakke Renndo naattondirngo. 

Jubbannde e kuulal 3 : 

« Luwaa lelnaaɗo pawaaɗo e kala lannda dawrugol keɓtinaaɗo, 
kawtal lanndaaji dawrugol haa e denndaangal doggi birgooɓe 
wellitiiɓe.
Kuual doggi ɗi lannda fof addi, walla kawtal lanndaaji walla 
birgoowo bellitiiɗo, femmintu keewal birgooɓe worɓe e worɓe 
fotɓe fiileede.
So keewal birgooɓe kaamii, potal ngal fotndetee ko e keewal 
peccotoongal ngonngall les ngal.
E kala woote, lanndaaji dawrugol kawte lanndaaji haa e doggi 
birgooɓe wellelɓe ina waɗɗii e mumen suɓtaade keewal rewɓe e 
worɓe potngal, ɗuum ko wonande denndaangal doggi »

Faccirooji : Hono no dee ɗoo winndannde nii, kuule jowitiiɗe e potal ko 
naattinaaɗe e luwaa mo t° 2012-01 mo 03 Jamwiyee 2012, momtaama 
lomtinaa luwaa mo tonngoode ° 92- 16 mo 15 feebariyee, hitaande 1992, 
jowitiiɗo e Tuugnorgal Woote (Senngo woote depiteeji ko ko waylaa). Ƴettitaa 
e luwaa mo t° 2014-18 mo du 15 abriil 2014 momtaaɗo lomtinaa luwaa mo t° 
2012-01 jowitiiɗo e Tuugnorgal woote (senngo woote deppiteeji ko ko waylaa). 

E hitaande 2016, caggal cosgol Diisnordu Toowndu Renndooji Nokkuuji, 
Batirdu ngenndiiru jaɓii luwaa yummaajo mo t° 2016-18 bayluɗo Tuugnorgal 
woote ngam cuɓogol diisndeteeɓe rowrowɓe ko yowitii fiileteeɓe. E oo 
ñalawma, ko ɓuri jojjude e kuule jowitiiɗe e Potal e ɗekki walla e ɓurndiral 
wootanteeɓe, ɗuum ɗisetee ko e Tuugnorgal suɓeteeɓe e nder, fawaade e 
kuule jeenayi garooje ɗoo ɗee : L143, L173, L193, L210, L224, L241, LO190-3, 
LO190-15, R84.

Ko wattindii ɗoo koo, luwaa t° 2018-22 mo 04 lewru suliyee, hitaande 2018 
jowitiiɗo e juurnitogol Tuugnorgal woote, oon ne ƴettii ngaal doosgal ppotal, e 
nder kuulal 145 e ngaal tuugnorgal.

Ngam jimmolinde haa laaɓta luwaa potal ngal ɗoo kuulal ko daringal e 
wootiɗinde sariya goodɗo oo. 

Oo ɗoo luwaa Potal, omo uddita ayaawo heso e nder njuɓɓudi geɗe leydi etee 
ngal wallit tigirigi lakkitaare debbo e ƴellitogol. 

III. Saeɗiyeeji jowitiiɗi e waawande debbo hoore mum

Ina hawraa e renndooji ɗii fof wonde nehdi galle waɗɗii ko e yummiraaɗo 
e baabiraaɗo fof. LJinnaaɓe ina poti nehdude, ndeen noon ɓiɓɓe mumen, 
ndaranoo neema mumen. Neɗɗo, gaa gaa debbo walla gorko, ina jogii hakke 
e jogaade jeyi keeraniiɗo ɗum haa e hisnude dañe mum. Sariya lelnaaɗo oo 
omo alɗiri pellitte ƴettaaɗe ngam semmbinde jojjanɗi rewɓe, Teeŋti noon ko 
yowitii e jojjanɗi liggeey, kubbe hono lempoo, kisal renndo, keɓgol fooftere, 
haa ee jeyi leydi e hakke huutoraade ndi 

A. Jubbanɗe teskinɗe e jojjanɗi liggeey, njoɓdi lempoo, jojjanɗi kisal 
renndo, haa e keɓgol fooftere

Cañsañol leydi Senegaal eewnii ko potal e liggeey hakkunde rewɓe e worɓe. 
Oo ɗoo sarɗi potal omo tawee e binndanɗe keewɗe juɓɓinaaɗe paytuɗe e 
liggeey yimɓe laamu haa e liggeyaaji goɗɗi ɗi ngonaa ɗi laamu. Ina tawee 
toon kadi binndanɗe juɓɓinaaɗe jowitiiɗe e baɗɗogol lempooji liggotooɓe. 
Ɗeen binndanɗe toɗɗii ko : Tuugnorgal liggeey, Tuugnorgal Kisal Renndo e 
Tuugnorgal kuuɓtidinngal kubbe.  

Jubbannde e kuulal 25 taƴre 2 ngal cañsañol : 

«  ….Kala sifaa ɓurnugol gorko e dow debbo e fannu liggeey, 
njoɓdi e lempoo walla kubbal ko ko haɗaa….»

Faccirooji : Naatnugol potndugol lempooji e nder luwaa mo 2008-01 mo 
ñande 8 lewru samwiyee, hitaande 2008 arii tabitinde sarɗi potal e ko yowitii 
e lempoo taweteeɗo e kuulal 25, ngal Cañsañol men.

Jubbannde kuulal L143, ngal tuugnorgal golle : 

« Nde debbo jibini ndee, tawi ngool jibingol hay so dartinii golle 
wonaa ko ina dartina piɓondiral waɗdaa e liggeey mum, ko ɗuum 
waɗi debbo fof ina jogii jogii hakke e yowde golle mum fotde 
jonte sappo e nayi deggondirɗe, heen jeetati ko ko adii keɓtogol 
makko. Ngool dartingol golle ina waawi ɓeydeede fotde so tawii 
omo wondi e rafi mo ceedtaaɗo, tawi sabaabu majjum ko reedu 
nduu walla ŋarwugol ngol (…) »  

Jubbannde kuulal L. 144 ngal tuugnorgal golle :  

« E sahaa daawal lebbi sappo e joyi, ummaade e nde suka oo 
jibinaa ndee, yummiraaɗo oo ina jogii hakke e fooftere e sahaa 
muyningol. Kuuɓal daawal pooftogol makko ina waawi ɓurde 
waktu e nder ñalawma golle … ».

Jubbannde e kuulal 1 Tuugnorgal Kisal renndo :  

« Yuɓɓinaama kisal renndo daraniingal liggotooɓe yoɓeteeɓe 
heɓtinaaɓe e Tuugnorgal golle… »  

Jubbannde e kuulal 2 Tuugnorgal Kisal renndo :  

« moƴƴingol majjum halfinaa ɗum ko galleeji laamu jahruɗi 
mbaylaandi e njulaagu, ganndiraaɗo Booñ Kisal renndo »  

Jubbannde kuulal 6 Tuugnorgal kisal renndo :  

« teskortee jogiiɗo kalifaandi e suka ko oon joganiiɗo mo e 
sifaa kuuɓal, e mbaydi ñiiɓndi hoɗorde suka, ñaamdu mum, 
ɓoorneteeri mum e nehdi mum.

Ko woni tan, debbo liggotooɗo tesketaake defaare sukaaɓe ɓe 
dañi e dewgal ko e mum fawii, so wonaa noon tawa denndidiiɗo 
makko oo liggaaki liggeey mo fannorii baɗɗo njoɓdi. »

Jubbannde e kuulal 7, Tuugnorgal Kisal renndo : 

« udditanaa heɓde ballal ɓesngu ummoraade e laamu ko 
sukaaɓe wonɓe e les njiimaadi liggotooɗo joɓeteeɗo jeyaaɗo e 
ɓee gollooɓe : »

Jubbannde Kuulal 15 Tuugnorgal Kisal renndo : 

« Jojjanɗi ballal ko adii jibingol mum, wonande debbo mo 
jom galle mum yoɓetee e laamu, haa e kala debbo liggotooɗo 
mo resaaka haa e debbo desaaɗo mo jom galle mum liggaaki 
liggeey laamu… ».

Jubbannde kuulal 21 Tuugorgal Kisaal renndo : 

« Liggotooɗo fof ina heɓa ballal laamu e sukaaɓe wonɓe e les 
njiimaandi mum … »

Faccirooji : E sifaa kuuɓal, Tuugnorgal ɓesngu e Tuugnorgal liggeey e 
Tuugnorgal Kisal renndo, ina ndokka liggotooɓe jeyaaɓe e ɗuum ndeenka 
timmuka. Kaan ndeenka ina toɗɗii worɓe, ina toɗɗi rewɓe ne. Kono, gaa gaa 
ndeenka toɗɗiika liggotooɓe ɓee e sifaa kuuɓal, Tuugnorɗe ɗiɗi biyaaɗe ɗee 
ina moofti lelnanɗe jahɗuɗe e ngonka keeriika mbaawka heɓtaade rewɓe  
Eɗen mbaawi limtude e lelnanɗe deenooje jojjanɗi debbo :

› Haɗde mo riiweede e sahaa nde o woni koriiɗo ndee (ligginoowo mo 
waawaa firtude aadi liggondiral hakkunde mum e debbo oo e oon 
sahaa) ;

› Waawde ummaade e gollorde makko e sahaa korogol makko ko 
aldaa e rewde e laabi keɓirɗi yamiroore goowaɗi waɗeede ;

› Hakke heɓde fooftere caggal jibingol (fotde jonte sappo e nayi omo 
jogii hakke fooftaade ɗumen tawa njoɓdi makko ummortoo ko to 
booñ kisal renndo) ;

› Baylugol waktuuji golleteeɗi (Yummiraaɗo ina jogii hakke fooftaade 
waktu ngam muyninde) ;

› Mballudi kaalis ummoraade e Booñ Kisal Renndo (Ballal yummiraaɗo 
oo e tigguyel ngel, tawa ko ballal duusowal ɓesngu) ;

› Ballal safaara yummiraaɗo oo e ɓinngel mum (ballal ngal yowitii ko e 
rewindo callal ummoraade e booñ Kisal Renndo e sahaa nde debbo 
oo woni reedu ndee) ;

› Ngañaari ñalawma ɓeydotooɗo e koyse hitaande so omo jogii 
sukaaɓe ɓe timminaani tawo duuɓi 18 ; 

Eɗen poti ɓeydude e ɗee pellitte fof, hakke makko e heɓde mbarjitaari ɓesngu, 
so tawii ko kanko gaddii nguurndam sukaaɓe ɓee (ƴeew kuule 152 e 277, ɗe 
Tuugnorgal ɓesngu). 

Jubbannde e Kuulal 174, ngal Tuugnorgal kuuɓtidinngal kubbe :  

« … Pecce potɗe hiiseede ngam tabitinde gustugol kubbal e 
ko yowitii e teddeendi galle ina joofaa e 1 e ngal ɗoo kuulal, 
dottiraa hono nii :  

• surga, ceerɗo walla maayraaɗo debbo mum, mo alaa sukaaɓe 
ɓe defii :  ................................................................................... 1

• Desɗo mo alaa sukaaɓe ɓe defii :  ......................................... 1,5
• Surga walla ceerɗo jogiiɗo cukalele gootel ngel defii : .......1,5 »

Faccirooji : Ɗum woni pellitte ƴettaaɗe haa mballudi kaalis waawa fotde 
hakkunde rewɓe e worɓe. Debbo, tawde ko joɓoowo kubbal (lempoo), ina 
foti yoɓde lempooji mum tawde wonii omo jogii dañirɗe e leydi Senegaal 
gummotooɗe e golle jeñtinooje. Ngaal gollal ina waawi wonde liggeey 
joɓeteeɗo lewru, golle njoɓdi, kasdi, hono luwaas (leydi walla galle), njulaagu, 
ndema mbaylaandi walla kaalis liggotooɗo (mooftal banke, peccogol e 
ngartam kaalis…) walla goɗɗum ko nanndi heen.

Tuugnorgal kuuɓtidinngal Kubbe addii e Senegaal siñcannde mawnde to 
bannge : Potal hiisa lempoo.

Ko adii gargol oo ɗo luwaa debo joɓoowo lempoo fawanoo e makko ko geɗal 
so tawii o resaaka, geɗal e feccere so tawii ko o desaaɗo, tawa hiisaaka e 
ɗuum teddeendi ɓesngu, ndi nganndu-ɗaa omo dikkondira e mum, abu tan 
waasde mo teskeede mawɗo galle to bannge njoɓdi kubbal. Kuulal 174, ngal 
luwaa hitaande 2012 artii saattaade ndeen ŋakkere nuunɗal e dow waɗtude 
ɓiɗɗo oo e defaare yummum to bannge lempoo.

Nii woni, yommiraaɗo oo tottaa pecce potɗe e ɗe baabiraaɗo oo, ɗuum woni 
feccere geɗal ɓiɗɗo oo (0,5). Ɗuum woni jooni suka oo defii lempoo makko 
ko jinnaaɓe makko (yummiraaɗo e baabiraaɗo) ha o daña duuɓi 26, so o 
janngoowo.

Jubbannde e kuulal L1, ngal tuugnorgal njoɓdi fooftere ɓesngu leydi 
e koninkooɓe : 

« La paasiyoŋ ko njoɓdi kaalis keeriindo, nduumotoondi e 
njuuteendi nguurndam ndi liggantooɓe laamu mawɓe haa e 
koninkooɓe, caggal nde maayi, ronooɓe maɓɓe ɓe sariya toɗɗii, 
tuugaade e golle ɗe ɓe ngollii, ha ɓe keɓi fooftere maɓɓe e golle 
maɓɓe … »

Jubbannde e kuulal L2, ngal tuugnorgal, ngal yoɓetee siwil’en e 
koninkooɓe wonɓe e fooftere : 

« Jogii jojjanɗi e heɓde lelnanɗe ngal ɗoo tuugnorgal ko :
1° liggantooɓe laamu mawɓe tawa ko siwileeɓe, ɓe ɗii luwaaji 

tabitintee e mumen t° 83-634, nde 13, lewru suliyee 1983 jowitiiɗi 
e jojjanɗi e baɗɗiiɗi liggantooɓe laamu mawɓe e t° 84-16, nde 11, 
lewru samwiyee 1984, yowitiinde e lelnanɗe doosɗe jowitiiɗe e 
njuɓɓudi liggorde liggantooɓe laamu, jowitiiɗe e tiitooɗe I e II, 
mo doosɗe kuuɓtinɗe toɗɗiiɗe liggatooɓe laamu rowrowɓe ;

2° majistraaji daraniiɗi sariya ;
3° Koninkooɓe jogiiɓe tolnooji fof, jogiiɓe ngonka koninkooɓe 

ñiiɓɓe, walla wonɓe heen haa ɓurtini happu mo potnoo heen 
wonde, sabu waɗdeede piɓondiral haa e koninkooɓe ƴettiraaɓe 
ɓamtude golle e ummannde heeriinde, walla e fannu keɓogol ;

4° jom galleeji maɓɓe daɗɓe walla baayeeɓe ».

Faccirooji : Laamu Senegaal ƴettii pellitte tiiɗɗe ko fayti e potal rewɓe e worɓe 
e nder gollorɗe. So goonga, potndugol debbo e gorko to bannge keɓgol alateret, 
njoɓdi alateret ndii jom suudu oojom galle oo fof ina keɓa ndi. 

Ko woni tan, eɗen poti teskaade waasde waawde gorko oo waawde heɓde 
alateret so tawii debbo maayraaɗo oo jogii ko ɓiɗɗo gooto. Ɓiɗɗo jahroowo e 
duuɓi 21 wersantaake pansiyoŋ, kono jahroowo e duuɓi 18, oon fof e hellifeede, 
ina heɓa pansiyoŋ tawde ina jokki jaŋde. Kono, e yeru to bannge ngartam 
kubbal, ngañaari pecce ina yoɓee suka janngoowo duɗe hakkundeeje walla 
janngoowo jaŋde toownde, ɗoon haa nde dañoyi duuɓi 26 fof.

Ina moƴƴa kadi teeŋtinee wonde waasde hiisaade denndingol alateret 
sukaaɓe baayeeɓe, ina wona sabaabu haa suka baaye mo yummum e baaa 
mum liggotonoo, heɓata tan ko paansiyoŋ gooto, hono njoɓdi ngootiri, ɓurndi 
mawnude ndii. 

So goonga, piye gooto e jinnaaɓe ɓee waasete, ɓuri waawde waaseede noon 
ko ɗe yumiraaɗo oo, sabu tawta ko kanko ɓurnoo famɗude ko yoɓetee e sahaa 
nde o liggotonoo ndee.

B. Jubbanɗe teskinɗe jowitiiɗe e jeyi e hakke e dañde leydi

Jubbannde e kuulal 15 gittangal e cañsañol wiyi ko :  

« jojjanɗi jeyal gaddii ɗum ko ngol ɗoo cañsañol ... Debbo e 
gorko fof ina njogii jojjanɗi e dañal haa e jeyi e nder sarɗiyeeji ɗi 
sariya oo dotti ».

Jubbannde e kuulal 19 cañsañol: 

« debbo ina foti jogaade dañal mum hono no jom galle nih. O mo 
foti jogaade fotde kisnugol keeringol ngalu makko ».

Faccirooji : Rewɓe ina njogii gollal maantiniingal e nder ndema, ɗum anndinta 
mo faayiida mo kuulal 15 rokki ɓe e cañsañol ngol, potngal jokkondireede 
e kuulal 19 peññinngal kisnugol ngaluuji maɓɓe keeringol tawa ko debbo. 
Rewɓe ina jogii geɗal mbaɗngal faayiida to bannge golle e nder dañirɗe 
ndemanteeje ɓesnguuji. 

Binndanɗe paytuɗe e kisnugol leyɗeele ngenndi, tuugnaade e sariiya 
laawɗinaaɗo mo tonngoode 64-46 ñande 17 Soye 1964, paytuɗo e jeyi 
ngenndi e ciynugol jamirooje mum e sariiya mo tonngoode 2011-07 ñande 30 
Mars 2011 laawɗinɗo jeygol leydi ngalaa hay yawu walla heedi-heeda gooto e 
ko fayti e keɓgol e juurnitagol walla koolkisagol leydi hakkunde worɓe e rewɓe.

I. Ndeenka e nehdi sariiya e ñaawoore laawɗinaande e 
ndool-ndoolaagu pawiingu e askino 

Alay e sago teeŋtinee wonde nehdi sariiya e forsooji e loruuji baɗaaɗi e rewɓe 
ko kiisɗi e Senegaal, ko fayti e juumre teyaande faytunde e piyle e gaañanɗe 
teyaaɗe baɗaaɗe e debbo/walla e keeriindi miskinaagal tuugaade e cowagol 
makko walla e duuɓi makko keewɗi. E ɗii ɗoo ngonkaaji, woppeede ina reenee 
e siynugol ko fawaa e dow mum koo wonaa ko yamiraa e laawol sariiya. 
 

A. Jubbanɗe potɗe teskeede e faccirooji paytuɗi e fitinaaji e 
baawnugol ɗi rewɓe mbaɗetee  

Jubbannde e kuulal 294 alinéa 2 et alinéa 3 :  

« … So tawii fitinaaji walla toñanngeeji keertinaaɗi ɗoo ɗi mbaɗiino 
walla njaniino e debbo walla neɗɗo goɗɗo keeriiɗo doofoolo 
fawaade e ngonka makko cowagol, walla e keewal makko duuɓi 
walla e ngonka cellal makko … ».

Faccirooji : ngal ɗoo kuulal nana e nder e sariiya ñaawoore, e nder deftere 
3 Tiitoondee 3 Taƴƴe 1 rogere 2 wiyeteende walla inniraande « gaañanɗe e 
piyle ɗe teeŋtinaaka, warngo walla warngooji goɗɗi e bonanndeeji teyaaɗi ». 
Dum iwi ko e ngaal kuulal wonde juumre piyle e gaañaaanɗe teyaaɗe nehngo 
mum ko sokeede walla uddeede hitaande haa e duuɓi 5 e yoɓde alamaan 30 
000F haa e 150.000 FCFA. 

Kaalaten ɗoo ko piyle e gaañanɗe teyaaɗe kala nde neɗɗo fiyi neɗɗo walla 
gaañi neɗɗo goɗɗo. Ina foti anndeede wonde yimɓe ɗiɗo ɓee ngonaa rennduɓe, 
juumre ndee ina waawi feññineede e sahaa nde gaañanɗe ɗee cabobinaa e 
neɗɗo e ko waawi wonde iwdi walla sabaabu majje fof. 

Bannge keddiiɗo paayodinɗo oo ko gollal jarlitagol neɗɗo sariyaŋke o. Oon 
ɗoon ina foti waɗde gollal ngal e anniiya. Ko ɗum juumre anniyaande teyaande 
kono nde wonaa juumre waɗnde e waasde nde reentaade. 

Juumre piyle e gaañanɗe teyaaɗe ina walla e fawde kuugal e leɓte ɓanndu 
baɗaaɗe e teyre. 

Ngaal ɗoon pellital ina waɗtori ɗum so tawii ngal yanii e debbo, baɗɗo ɗum oo 
waawataa dañde wellitaare hono (sirsi). 

Wellitaare hono sirsi ko pellital ngal nganndu-ɗaa neɗɗo pawaaɗo kuugal oo 
tabitintaa no haanirta nih kuugal pawangal e mum ngal. Goonga e goonga, 
ɗum hollirta ko newaare walla yaafuya ñaawannde fawaande e neɗɗo oo … 

To bannge goɗɗo, so tawii piyle e gaañanɗe ɗee ngaddii taƴgol tergal walla haɗii 
neɗɗo oo huutoraade gootal e terɗe mum walla ɗawanɗe goɗɗe duumotooɗe, 
baɗɗo bonannde ndee ma nehe nehdi sokngo ko ina wonaa duuɓi 5 haa e 10 
e njoɓdi alamaan fotde 20.000 F CFA haa e 200.000 F CFA. Ko ɗuum woni 
kuugal kiisngal ngal sariyaŋke fawata e won e sifaaji leɓte baɗaaɗe e rewɓe.
 

Jubbannde e kuulal 297 e 297 ɗimmo alinéa 1 :   

« Nehdi sariiya pawiindi e juumre e baasgol taweede sirsi ngam 
CBV e dow jom galle walla jiimaaɗo ko (hitaande 1 haa 5 duuɓi 
sokngo, e alamaan 50.000F haa e 500.000 F CFA e waasde 
taweede sirsii ) ».

Faccirooji : Ngal ɗoon kuulal e ngal waɗtoraa so tawii jom galle oo tabitinii 
CBV ɗii. E nder oon sahaa, baɗɗo bonannde oo maa nehe nehdi sokngo 
hitaande haa e duuɓi 5 e alamaan 50 000F haa 500 000F. 

Pellital sarɗiyaŋke fawde e neɗɗo kuugal pawingal e leɓte dewngal e ɗuum 
kadi ina laɓɓinaa no haanirta nih. Ko fayti e hajja ɓesngu ko ɗee ɗoo geɗe 
ngonata sabaabu ceergal. 

Ko e nder ndii mbaydi ngootiri kuulal 297 waɗtori mbele kuugal ngal ina wona 
e kala sahaa nannga ngal so tawii piyle ɗee e gaañanɗe ɗee njani ko e dow 
yummiraaɓe, ngoongiray goonga walla nehaaɓe. 

To bannge goɗɗo, so tawii ɗiin mbaydiiji leɓte ngaddani joomum awra mum 
taƴeede walla taƴgol tergal mum walla kaɗgol mum huutoraade gootal e terɗe 
muuɗum walla tergal tinowal huunde e ɓanndu mum. Kuugal ngal maa siyne 
e mum e dummbugol barɗo hoore fotde duuɓi 10 haa e duuɓi 20. So tawii 
piyle ɗee e leɓte maantiniiɗe ɗee mbarii mo, kuugal paweteengal e makko 
ngal wonata barɗo hoore foti dummbeede kaaɗdi nguurndam mum. 

E nder ngal ɗoo kuulal, ina haalee heen liggineede golle muusɗe e oon 
sahaa, hannde, e sariiya ñaawoore Senegaal faweede kuugal liggineede 
golle muusɗe nattii woodde gila nde luwaa mo tonngoode 2020 –05 e ñande 
13 Saawiyyee 2020 waɗnde kuugal paytungal e bonannde faytunde e ciifgol. 
Kuugal jogorngal faweede e oon palaas ko dummbugol barɗo hoore. 
 
 
Jubbannde e kuulal 299 bis :  

« Kala ko heɓtii awra debbo e bonannde, e ittude gootal e terɗe 
makko keewɗe, e kala ko huutoraa, ina haɗaa »

Fawde kuugal e gorko leldiiɗo e debbo taw welaaka ruttii kadi bonni 
ɗum sababuunde ɓurde mo asko fof walla heen feccere wootere 
walla e geɗe keewɗe, waasde yiyeede walla e kuutorgal goɗngal 
(dummbugol lebbi 6 haa duuɓi 5, dummbee dummbungol barɗo 
hoore, kaaɗdi nguurndam makko so tawii joomum maayii heen).

Faccirooji : Ngal ɗoo pellital kañum e ceedtiiɗe piyle e gaañanɗe belaaɗe 
janɗe e debbo ɗe ummii ko e luwaa mo tonngoode n°99-05 ñande 29 
saawiyyee 1999 ñaawaaɗo walla gootaaɗo e nder ngonka keeriika, woni 
mo ndeenka debbo e kaɓagol kala geɗe mbayɗe noon ko wayino leldaade e 
debbo tawa welaaka.

Kaɓagol aadaaji bayɗino haddinde debbo e geɗe goɗɗe paytuɗe e taƴde 
huunde e awra debbo ko ɗum huunde ɓooynde wonde haaju ɓurɗo mawnude 
daraniiɓe reende hajjaaji rewɓe. Won e nokkuuji e nder leydi hee, halifaaɓe 
aadaaji ko saliiɓe haa hannde dartinde oo aada ; ko ɗuum addani ɗum 
himmude, waɗande ɗum kuugal sariiya ngam haɗde ngaal gollal.

B. Jubbanɗe potɗe reeneede e faccirooji paytuɗi e juume pawiiɗe e 
aadaaji e ndeenka rewɓe 

Jubbannde e kuulal 300 : 

« Nehdi sariiya pawiindi e waɗde walla wiyi ina wonda e cukalel 
jahrowel e duuɓi 13 walla resondirde e joomum hono no aada yahri 
(joomum ina foti dummbeede, sokeede duuɓi 5 haa e 10 ). »

Faccirooji : kuulal 300 ngal ñaawoore sariiya senegaal arii wallitde haɗde 
dewngal suka tokooso baggo. Ngal kuulal ari ko riiwtude dewgal suka debbo 
baggo. Kuulal ngal haalata ko ko fayti e dewgal baɗangal e aada, hujja ɓesngu 
senegaal ina dotti duuɓi ɗi debbo poti resreede, ɗum noon ngam daɗde e 
ngaal kuulal ngal hujja ɓesngu, won e jinnaaɓe ina nduttitoo e aada mumen 
ngam siynude walla tabitinde hono ɗeen dewle. Ɗum teeŋtinta ñaawoore 
fawaande e ngaal kuulal .

E jaati, en mbaawaa wonde e les daliilu aada, lelodaade e cukalel tokosel 
ngel ɓenndaani. Ɗuum foti ko faweede kuugal, ko ɗum leldagol e cukalel 
tokosel ngel ɓenndaani ngel duuɓi mum keewaani.

Baɗɗo hono ngal ɗoo gollal bonngal ko ko nehetee, sokee duuɓi 5 haa e 
duuɓi 10, fawaade e bonannde ndee e duuɓi bonnangel ngel. Ɗo geɗe ɗiɗi 
ina poti faweede kuugal, heen bannge, dewngal baggal, bannge keddiiɗo oo 
ko lelodaale e cukalel tokosel.

Jubbannde e kuulal 305 bis :  

« Faweede kuugal gonngal sabaabu nde boosnude walla bonnude 
reedu. Kuulal 2 ɓeydugol juumre ndee to bannge njeeygu walla 
e dokkirgol geɗe bonnooje walla kuutorɗe ɗe nganndu-ɗaa 
anniyaa heen ko bakkodinde e bonnude reedu. »   

Faccirooji : Ina haɗaa e semmbinde debbo e bonnude walla boosde reedu, 
walla tottude ɗum geɗe baɗiraaɗe bonnude ɗum. Ɗee golle ko ñaaweteeɗe 
joomum nehe hay so tawii ɗe ndewaaka haa ɗe mbattini ; hay so tawii 
bonnugol walla boosgol reedu nduu wonaani walla waɗaani.Ko ɗum daawal 
jokkotoongal e hujja mo debbo foti jogaade e reende ɓanndu mum. 

E nder ndii ɗoo mbaydi ndeenka debbo, sariiya laamu Senegaal, ina darii 
e reende ngaal kuugal e kala semmu walla caɗeele baawɗe ummaade e 
bonnude reedu e sifaa e ƴettande ɗum kuugal lelodiiɗo e debbo tawi wonaa 
e weleede mum. Heen sahaa, boosnude walla bonnude reedu ina waawi 
yamireede so tawii nguurndam debbo oo ina faayre.

Jubbannde e kuulal 319 bis :     

Pawgol nehdi sariiya e neɗɗo sabaabu nde hulɓinde (debbo walla e 
suka debbo tokooso.   

Faccirooji : Hulɓinde debbo walla cukalel dewel ɗum firti ko rappinde 
njuɓɓudeeje, golle mum, kulɓinaali, e konnguɗi, e binndi walla e caɗeele tawa 
woni sabaabu majjum ko heɓde ɗum e lelnde, tawa neɗɗo oo heɓirta mo ko 
wonde kiliifa e njiimaandi jogii e dow makko. Kaa ngonka kuugal sariiya ina 
fawee e mum, woni dummbeede, sokeede duuɓi 2 haa e duuɓi 5 e njoɓdi 
alamaan fotde 1.000.000 FCFA haa e 3.000.000 FCFA. So tawii suka debbo 
oo dañi ko duuɓi 16 walla ko jaasi ɗum, kuugal dowrowal ngal haalaama.

Jubbannde e kuulal 323 :  

Kuugal paweteengal e makaroyaagal woni jogaade sifaa ganiiɗo, 
wallude, tawtinde walla suurde e teyre cagaagu e neɗɗo walla 
jokkondirde tawa ko ko fayti  e cagaagu.   

Faccirooji : E nder renndo men, eɗen njiya yimɓe heewɓe wuurɓe e 
ngartameeje cagaagu, rokkude ngaal gollal doole walla wuurtude rewɓe e 
sukaaɓe rewɓe e wade ɗum.

 Ko e nder ngal gollal kuugal sariiya, riiwti e nder deftere 3 Tiitoonde 3 Taƴre 
1 Senngo 5 ñaawoore nde wonata ko sokngo walla dummbungol hitaande 1 
haa e duuɓi 3 e njoɓdi alamaan fotde ko ina wona 250.000F haa e 2.500.000 
FCFA. Ngaal ɗoon kuugal ina waawi yahde haa heɓa duuɓi 5 e wondude e 
njoɓdi alamaan tolniiɗo e 300.000F haa e 5.000.000 CFA so tawii juumre nde 
yanii e suka debbo mo ɓenndaani walla mo hellifaaka .

Ndeen juumre ñawirtee ko geɗe walla kuutorɗe keewɗe ceertuɗe, ko wayno 
denndugol geɗe cagaagu e goɗɗo walla keɓgol geɗe kuutorteeɗe e cagaagu 
e neɗɗo gaadoriiɗo tottirde ɗum walla kadi e cuɓagol wuurdudee e neɗɗo 
gaadoriiɗo tottirde ɗum ; walla waasde waawde dallinde ngaluuji tolnondirɗi 
e ngonka nguurndam makko tawi ina woodi jokkondiral gaadoraangal e 
neɗɗo walla e yimɓe heewɓe cagotooɓe walla ƴettude yimɓe ina yoɓa 
ɗumen, ekkinaa walla huutoraaɓe, hay sinno ko e weleede makko, neɗɗo 
kellifaaɗo kuutorteeɗo e cagaagu walla o tottiree ngam cagaagu, e borjere 
walla joomum wona makoroo. 

Fawde kuugal sariiya e makaroyaagal ko njogitaari kaaytinoori yimɓe wallitooɓe 
cagaagu e wuurtude rewɓe ɓe ngonaani e sago mumen, ɗamtindiiɓe walla 
sagataaɓe rewɓe, wuurɓe e caɗeele walla ɓe mbaawaa ɓetde doŋngal golle 
mumen e cagaagu. 

Ndee ɗoo juumre ina jeyaa heen bannge e toɗɗaaɓe ɓe pelle kaɓotooɗe ko 
fayti e bonanndeeji juɓɓinaaɗi, sabu ko ɗum sifaa kuutoragol naattungol e 
mbaydi njeeygu yimɓe.

Jubbannde e kuulal 320 :   

Kuugal sariiya paytungal e leldagol e debbo tawa welaaka e 
yettaade tergal mum (awra) ñaawoore mum ko dummbugol barɗo 
hoore, cokgol duuɓi 10  haa e 20)  

Faccirooji : leldaade e debbo tawa welaaka anndirtee ko « naatgol awra gorko 
e nder awra debbo, e no ɗum waawi wayde fof, baɗa ɗum e neɗɗo goɗɗo tawa 
welaaka, haɗiinde, kulol walla bettere ». 

Ko ɓooyaani, e sahaa ñaawgol luwaa mo tonngoode 2020-05 ñande 13 
Saawiyee 2020, pirtuɗo luwaa mo tonngoode 65-60 ñande 21 suyyee 1965 
baɗɗo kuugal nehdi paytungal e, lelodaade e debbo tawa welaaka ɗum 
nanngirtee ko war-hoore ngam hiisnude kuugal nehdi ngal. 

Ko ɗuum waɗi, kala gorko pinninɗo debbo ruttii kadi wondi e makko tawi o 
welaaka, ɗum ina waawi addande mo dummbeede, sokeede fotde duuɓi 10 
haa e duuɓi 20. 

To bannge goɗɗo kuugal muuɗum so heewii wona ko so tawi ndeen juumre 
waɗaama e suka mo ɓenndaani walla e miskiinu, doofoolo, walla e debbo 
cowiiɗo. 

So tawii ko lelnde forsaande maayde jolii heen, so tawii e nde yahdi e leɓte 
walla geɗe kaamtoriɗɗe, baɗɗo ɗeen golle maa kuugal nehdi fawe e mum 
kaaɗdi nguurndam makko tawa waawetaake usteede haa diwta duuɓi 20. 

Jubbannde e kuulal 320 bis :     

Kuugal nehdi paytungal e mawɓe leldotooɓe e sukaaɓe.    
 
Faccirooji : Leldagol e sukaaɓe hono no leldaade e neɗɗo tawa welaaka 
ko ɗum war-hoore to bannge hujja sariiyaa e senegaal. Haa hannde, e 
nder won e diiwanuuji senegaal, ñaawirɗe ɗe ina ñaawa lewru fof, sifaaji 
leldagol e sukaaɓe keewɗi. Ko ɗuum addani ñaawooɓe senegaalnaaɓe pelliti 
wuurnitaade kuugal paytungal e ɗuum e ɓeydude kiisgol kuugal baɗtoraangal 
ngal ngam kuugal nehdi paytungal e ndeen juumre. 

Ɗuum woni, kala neɗɗo tabitinɗo gollal memgol, moomgol, kuutoragol 
geɗe poronoo, kuutoragol nate walla daaɗe e puɗɗoragol baangol noon, 
tawa faanditii heen ko yiɗde leldaade e cukalel baggel jahrowel e duuɓi 
16, nanngirtee ko leldotooɗo e sukaaɓe maa joomum fawe kuugal nehdi 
dummbee walla mbiyen sokee duuɓi  5 haa e 10. 

Jubbannde e kuulal 320 ter :  

Kuugal nehdi paytungal e puuntugol e ɓeeynagol suka baggo haa 
leldoo e mum

Faccirooji : Ngaal ɗoon kuugal fawotoo ko e mawɗo puuntuɗo walla 
ɓeeyniiɗo suka debbo baggo, walla yuɓɓinde batuuji paytuɗi moomondiral 
walla leldagol ɗi nganndu-ɗaa joomum tawtoraama ɗum. Ɗeen golle, 
nehdi mum ko dummbugol joomum hitaande 1 haa e duuɓi 5 e njoɓdi 
alamaan fotde 100.000 F haa e 3.000.000 FCFA.

II. Ndeenka e nehdi paytuɗi e luwaaji goɗɗi paytuɗi 
fitinaali pawiiɗi e asko walla e njiimaandi  

Ɗuum woni tabitinde luwaaji ɗiɗi baɗɗi faayiida ngam ndeenka yimɓe roofolɓe 
walla famarɓe doole haa teeŋti noon e rewɓe, woni luwaa mo tonngoode  
2005-06 ñande 10 me 2005 paytuɗo e kaɓagol njeeygu yimɓe walla golle 
bayɗe noon e ndeenka loriiɓe ɓe e luwaa mo  tonngoode 2005-18  ñande 5 ut 
2005 paytuɗo e cellal e cowagol walla daaɓgol e belaaɗe e rafi VIH. 

A. Jubbanɗe potɗe teskeede e luwaa mo tonngoode 2005-06 ñande 
10 me 2005 paytuɗo e kaɓagol njeewgu yimɓe e golle bayɗe noon e 
deengol loriiɓe  

Jubbannde e kuulal gadanal : 

« Kuugal neldi paytungal e kuutoragol neɗɗo e mbaydi leldagol 
e neɗɗo tawa welaaka, walla golle ndool-ndoolaagu walla 
macungaagu ».

Faccirooji : Luwaa paytuɗo e njeeygu yimɓe ko o ndeenka paytuka e rewɓe. 
O mo waɗtori tooñanngeeji baawɗi nehde won e mbaydiiji golle tawa ko ustooji 
teddungal neɗɗo e neɗɗaangal mum e kuuɓal e debbo e keeragol. E, kuulal 
makko gadanal, oon ɗoon luwaa ina riiwti jolnude, egginde,hoɗnude walla 
jaɓɓaade neɗɗo mo nganndu-ɗaa aɗa jogii e mum jiimaandi walla manngu 
ngam waawde huutoraade ɗum to bannge lelnde, macugaagu walla gollinde 
ɗum golle muusɗe.

Kuugal nehdi paytungal e kaan ngonka ko dummbeede duuɓi 5 haa e duuɓi 10 
e njoɓdi alamaan fotde miliyoŋaaji 5 haa e miliyoŋaaji 20 FCFA. 

 

B. Jubbanɗe potɗe teskeede e dow luwaa mo tonngoode 2005-18 
ñande 5 ut 2005 paytuɗo e cellal e cowagol  

Jubbannde e kuulal 16 e 17 alinéa 1 :   

Kuugal nehdi paytungal e daaɓgol tawa ko e amdu e rafi  VIH 

Faccirooji : Ngal kuulal fayti ko e daaɓgol e amdu ñawu VIH e sahaa jotondiral 
hakkunde debbo e gorko heɓi heen e teyre walla e waawnere, ngantu, kulol 
walla e bettere.Ko ɗuum waɗi, so tawii jotondire lelɗe ɗee ko gamdaaɗe, 
baɗɗo ɗum oo kuugal nehdi dummbugol fotde duuɓi 2 haa e duuɓi 5 e njoɓdi 
alamaan fotde 100 000 F haa e 1 000 000 F CFA ina fawee e mum. So tawii 
jotondiral e lelnde ngal waɗi ko e ndool-ndoolaagu, kuugal nehdi ndii haaletee 
heen ko ngam dumunna oo wona duuɓi 4 haa e duuɓi 10 e njoɓdi alamaan 
fotde 200.000 F haa 2.000.000 F CFA.To bannge goɗɗo kuulal 17 ngal luwaa 
oo gooto ina waɗtori heen pakitgol nehdi ndii so tawii juumre nde waɗaa ko e 
suka baggo mo duuɓi muuɗum timmaani 13.

